REPUBLIKA E KOSOVES / REPUBLIKA KOSOVA

Pzd.nr.105/2024

GJYKATA SUPREME E KOSOVES - né kolegjin e pérbéré nga gjyqtarét: Agim Maligi,
kryetar i kolegjit, Mejreme Memaj dhe Rasim Rasimi, anétaré, me pjesémarrjen e
bashképunétorit profesional Bujar Balaj, procesmbajtés, né c¢éshtjen penale kundér té dénuarit
Xh. (Sh.) S., nga fshati D., komuna e H. té E., pér shkak té veprés penale krimi i organizuar nga
neni 283 par.2 lidhur me nenin 273 par.2 si dhe lidhur me nenin 281 par.1, nénpar.1.9 té Kodit
Penal té Republikés sé Kosovés (KPRK), duke vendosur pérkitazi me kérkesén e té dénuarit pér
zbutjen e jashtézakonshme té dénimit, né seancén e kolegjit t¢ mbajtur mé daté 09.10.2024, mori
kété:

AKTVENDIM

Refuzohet si e pabazuar kérkesa e té dénuarit Xh. S. pér zbutjen e jashtézakonshme té
dénimit, té shqgiptuar me aktgjykimin e formés sé preré té Gjykatés Themelore né Prishtiné -
Departamenti Special PS.nr.39/2019 té datés 26.02.2021.

Arsyetim

Gjykata Themelore né Prishtiné - Departamenti Special, me aktgjykimin PS.nr.39/2019 e
datés 26.02.2021, té dénuarin Xh. S. pér shkak té veprés penale krimi i organizuar nga neni 283
par.2 e lidhur me nenin 273 par.2 si dhe lidhur me nenin 281 par.1, nénpar.1.9 t&¢ KPRK-sé, e ka
gjykuar me dénim burgimi né kohézgjatje prej 8 (teté) vite, né té cilin dénim i éshté llogaritur
edhe koha e kaluar né paraburgim prej datés 09.02.2019 e tutje, dhe dénim me gjobé né shumé
prej 3500 (tremijepeséqind) €, té cilat dénime do té ekzekutohen 15 dité pas plotfugishmérisé sé
aktgjykimit.

Né procedurén ankimore, Gjykata e Apelit e Kosovés - Departamenti Special, me
aktgjykimin APS.nr.23/2021 e datés 21.09.2021, ka refuzuar si té pabazuar ankesén e mbrojtésit
té dénuarit Xh. S., ndérsa e ka vértetuar aktgjykimin e shkallés sé paré.

Kérkesé pér zbutje té jashtézakonshme té dénimit ka paraqitur i té dénuari Xh. S., me
propozim é Gjykata Supreme e Kosovés ta aprovoi kérkesén si té bazuar, dhe t’ia zbusé
lartésiné e dénimit ti shqiptojé njé dénim mé té buté né ményré qé sa mé shpejt té jeté pran
familjes.

Prokurori i Shtetit i Kosovés, me parashtresén KZJD.nr.105/2024 e datés 30.09.2024, ka
propozuar gé kérkesa pér zbutjen e jashtézakonshme té dénimit té refuzohet si e pabazuar.
Propozim té njéjté ka dhéné edhe Gjykata Themelore né Prishting, me shkresén KP.nr.313/2024,
e datés 13.09.2024 si dhe Prokurori Speciale, né pérgjigjen PPS.nr.54/2019 e datés 11.09.2024.

Gjykata Supreme e Kosovés, né bazé té nenit 431 par.l té Kodit té Procedurés Penale
(KPP), pasi gé shqyrtoi shkresat e 1éndés, vilerésoi kérkesén pér zbutje té jashtézakonshme té
dénimit, propozimet e larté cekura dhe gjeti se:

- kérkesa pér zbutjen e jashtézakonshme té dénimit éshté e pabazuar.

Me dispozitén e nenit 429 té KPP-sé&, parashihet se zbutja e jashtézakonshme e dénimit
lejohet pasi gé aktgjykimi té merr formén e preré, paraqgiten rrethanat té cilat nuk kané ekzistuar
né kohén e marrjes sé aktgjykimit ose, megjithése kané ekzistuar né até kohé, gjykata nuk ka
gené né dijeni pér to, kurse ato dukshém do té ndikonin né dénimin mé té ulét.

Gjykata Supreme e Kosovés, né pérputhje me kété dispozité vleréson se rrethanat gé
theksohen né kérkesé a kané peshé ligjore dhe a jané té asaj natyre qé do t¢ mund té ndikonin né
njé dénim mé té buté, gjithnjé duke pasur parasysh peshén e veprés penale si dhe rrethanat e
kryerjes sé saj.

Né kérkesén e té dénuarit theksohet se e ka gjendjen e dobét ekonomike, éshté mbajtés i
vetém i familjes, e ku gjaté vuajtjes sé dénimit babai i tij ka ndérruar jeté, se néna e tij éshté me
diagnozé té kancerit, dhe éshté e vetme né shtépi dhe nuk ka kush té pérkujdeset pér té, pasi qé
véllau éshté invalid i luftés dhe jeton jashté shtetit, ku pér shkak té gjendjes sé réndé ekonomike
nuk ka mundur ta paguaji dhe éshté detyruar gé ta vuaj me burgim. Kérkesé ia ka bashkangjitur
raportin e komisionit profesional pér komisionin invalidor té Iéshuar nga QKUK-Klinika e
Onkologjisé té datés 10.03.2024.

Nga shkresat e 1éndés del se gjykatat e instancave mé té uléta me rastin e vendosjes lidhur
me llojin dhe lartésiné e dénimit kané vlerésuar rrethanat té cilat kané ekzistuar né kohén e
marrjes sé vendimit. Rrethanat né té cilat thirret mbrojtési i té dénuarit né kérkesé e té cilat nuk
kané ekzistuar né kohén e marrjes sé vendimit por gé konsiderohen si rrethana té reja, nuk e kané
intensitetin e tillé gé té ndikojné né zbutjen e dénimit, e as qé mund té karakterizohen si rrethana
gé e arsyetojné shqiptimin e njé dénimi mé té buté. Ndérsa nga raporti i komisionit profesional
né emér té nénés té dénuarit del se asaj i éshté rekomanduar pér komision invalidor.

Nga sa u tha mé larté, kjo gjykaté gjen se nuk jané plotésuar kushte ligjore pér aprovimin e
kérkesés pér zbutjen e jashtézakonshme té dénimit dhe konform dispozités sé nenit 431 par.7 té
KPP-sé, vendosi si né dispozitivé té kétij aktvendimi.

GJYKATA SUPREME E KOSOVES - PRISHTINE
Pzd.nr.105/2024, mé daté 09.10.2024

Bashképunétori profesional, Kryetari i kolegjit,
Bujar Balaj Agim Maliqi



